
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কথা
৯৯



দুই বাহু তাঁর তুলিয়া উধাও

কহিলেন ডাকিঃ- রঘুনাথ রাও

নগর ছাড়িয়া কোথা চলে যাও

 না লয়ে পাপের শাস্তি?





নীরব হইল জয়-কোলাহল,

 নীরব সমর বাদ্য।

প্রভু কেন আজি—কহে রঘুনাথ,—

অসময়ে পথ রুধিলে হঠাৎ,

চলেছি করিতে যবন-নিপাত

 যােগাতে যমের খাদ্য।





কহিলা শাস্ত্রী, বধিয়াছ তুমি

 আপন ভ্রাতার পুত্রে।

বিচার তাহার না হয় য’দিন

ততকাল তুমি নহত স্বাধীন,

বন্দী রয়েছ অমােঘ কঠিন

 ন্যায়ের বিধান সূত্রে।





রুষিয়া উঠিলা রঘুনাথ রাও,

 কহিলা করিয়া হাস্য,—

নৃপতি কাহারাে বাঁধন না মানে,

চলেছি দীপ্ত মুক্ত কৃপাণে,

		 এই পাতা শেষ সম্পাদিত হয়েছে ১৪:০৩টার সময়, ৭ আগস্ট ২০২১ তারিখে।

